
�zure iritziaren berri emateko,
iritzia@irutxulokohitza.info eta Katalina
Eleizegi 36 behekoa helbideak edo 
943 44 65 32 faxa erabili, izena
adierazita; HITZAk mozteko eskubidea du
�IRUTXULOKO HITZAk ez du bere gain
hartzen egunkarian adierazitako esanen
eta iritzien erantzukizunik

Turistak erakartzeko mila modu
Udara pasatu da, baina oraindik ere makina bat turista dabil gure-
an, Zinemaldi garaia da eta. Turista horiek erakartzeko mila modu
daude, eta hiriko dendariak eta tabernariak abilak dira horretan.

Parte Zaharreko taberna batean aurtengo Le routard (ibiltaria)
gida ezagunak gomendatzen duela dioen plakatxoa jarri dute ate-
an. Neurriaren eraginkortasuna neurtu behar orain.

BBEEHHAATTXXUULLOO� AITZIBER IARTZA DDAATTUUAA�

130
kazetari. Asteburuan hasiko
da saskibaloi ACB Liga.
Gipuzkoa Basketek eta 
Bilbao Basketek derbia
jokatuko dute Ilunben
igandean, eta hitzorduak
ikusmin handia sortu du.
Horren adierazle partida
jarraitzeko akreditatutako
kazetariak: 130 kazetari
egongo dira Ilunben. 

HITZA, kafea
bezala ordaindu
beharra
Bada urte eta erdi pasatxo egu-
nero Donostiako euskarazko
egunkaria jasotzen dugula:
IRUTXULOKO HITZA. Eskatzen due-
nak jasotzen du, izena eman
beharra dagoelako. Nik neuk

GGUUTTUUNN@@KK�

eman nuen eta jasotzen dut
IRUTXULOKO HITZA. Nahi dudala-
ko, hori garbi.

Eta ordaindu egiten dut ema-
ten didan zerbitzua. Hiriko 
informazioa etxeraino ekar-
tzen dit. Gustura nago.

Tabernara joaten naizenean,
neuk nahi dudalako joaten
naiz, eta kafea eskatzen badut,
kafea nahi dudalako da, eta

kafe hori ordaindu egiten dut.
Gauza bera pasatzen da beste
hainbat gauzarekin: gutiziaren
bat, erosketak, arropa...

IRUTXULOKO HITZA egunkaria,
baina, ordaindu ez dutenek ere
jasotzen dute egunero. Horiek
ere nahi dute egunkaria jaso,
eskatu egin dutelako, eta
HITZAk egunkaria eraman egin
die. Irakurle horiek beraiek ka-

fea ordaindu egiten dute taber-
nan, garagardoa ere bai, arro-
pengatik ordaindu egiten
dute... baina bertako euskaraz-
ko egunkariarengatik ez. Ez
dakit zergatik ez duten ordain-
tzen nahi duten zerbait. Nola-
bait, gutxietsi egiten dute 
irakurle ez-ordaintzaileek IRU-
TXULOKO HITZA. Eta uste dut eus-
karazko prentsari balioa eman

behar diogula, denok; batez
ere, irakurleok.

Pentsatzen dut oraindik or-
daindu ez dutenek kontuan
hartuko dutela HITZAk ere kos-
tua duela eta, kafea ordaintzen
duten bezala, HITZA ere ordain-
duko dutela.

Gainera, 65 euro besterik ez
dira urtean!  

GORKA ARRIETA�EGIA

Zeluloidea eta zelulosa

Iraila bukatzear dago eta harekin ba-
tera iristen zaizkigu oporren ondo-
rengo sindromea, bulegoko lankide

berriekin elkarrizketa interesgarriak,
eguraldi aldaketagatik hotzeria, telesail
berriak, futbol liga, eta nola ez, Zinemal-
dia. Iraileroko kontua izan arren, orain-
dik ez dut ikasi. Zinea izugarri gustatzen
zait, eta aurten ere liburuxka hartu ba-
dut ere, konturatzerako sarrerak agortu
dira. Ez naiz kilometrotako ilaratan gal-
tzen den horietakoa, eta beraz, aurten
ere filmik ikusi gabe geratu beharko!
Zeluloidea eta jendetza maiz omen doaz

bat, baina ez da Zinemaldiaren ezauga-
rririk adierazgarriena. Zinea bera ere
ba ote da?

Autoa Grosen aparkatu eta Parte Za-
harrera nindoala, Maria Cristina hotela-
ri zerion argi gorriari so, burdel kutsua
hartu diot, baina berehala alde egin dit
susmoak, Alemaniatik espreski ekarri-
tako limusinaren distirak erakarri bai-
nau. Ezin izan diot gerturatzeko irrikari
muzin egin. Zeluloidearen glamourra,
pentsatu dut. Lagunek esandako tipoa
ea ikusten dudan. Kotxeei erlojutik hitz
egiten zion tipoa omen dator, larru 
beltzez lehen, eta azken aldian gerri-
peko gorriakin hondartzan korrika da-
bilena. Metro eta metrotako oihalak zin-
tzilik. Baina, gerripekoaren seinalerik
ez.

Zubira hurbiltzen ari nintzela, telebis-

ta kate erdaldun baten publizitatez josi-
tako lonapean eserita, emakume bat
ikusi dut. Zapia buruan, baina kaleko
hotzak sortutako arraildurak ezin esta-
li. Zelulosazko musuzapia eskuetan,
diru eske. Munduaren begiradatik at.
Haren buru gainean eslogan batek zera
zioen: Zineak batzen gaitu. Zientzi fik-
zioa.

Udal Gobernuak halakoetan kaleak
garbitzea agintzen duela entzun dut.
Gertuko kaleetakoak, bederen. Itxura
kontua, gizatasunik ez. Erakunderik
gertukoena omen da. Besteetara jotze-
ko moduan. Bada, hala ere, borrokatzen
duenik. Kaleak hustu beharrean, kalera
irten eta era ludikoan gure artean dau-
den kultura eta errealitateak azaldu
nahian. Euskadiko Gobernuz Kanpoko
Erakundeen Koordinakundeak Mundu

zabala, errealitate anitz lelopean sentsi-
bilizazio jardunaldira deitu zuen joan
den larunbatean. Tailer, musika eta
emanaldien artean, lankidetzarako jola-
sak, bidezko merkataritza eta Saharako
karpa montatu zituzten. Pobrezia Zero-
rentzako tarterik ere izan zen, helburu
zehatz batekin: mundu mailako buruza-
gi eta agintariak estutzea 2000. urtean
gosea eta pobrezia desagertarazteko
hartutako konpromisoak bete ditzaten.

Ekitaldi aipagarria iruditu zitzaidan.
Ahalegin azpimarragarria. Txalogarria
bezain hutsala esango dute batzuek.
Atzo telebista ikusten ari nintzela, gaue-
an eta euskaraz, auzotar bati eginiko el-
karrizketa jarraitu nuen. Pentsatzen du-
guna aztertuko bagenu, momentu oro
nor bere buruaz ari garela konturatuko
ginatekeela zioen. Jabetu eta aldatzen
joango bagina, halako tirania batetaz li-
bratuko omen ginateke. Zer pentsatua
eman zidan. Esloganak aipatuta hau da-
torkit burura: Zer nahi duzu bihar? 

FERNANDO BERNUES
ZINEMA ZUZENDARIA

«Guretzat euskara 
ez da muga»

